
ΕΙΣΑΓΩΓΗ - ΧΑΙΡΕΤΙΣΜΟΣ
Ο Ακάθιστος Ύμνος και οι Χαιρετισμοί προς 

την Υπεραγίαν Θεοτόκο είναι από τους πιο 
θαυμάσιους ύμνους που εγράφησαν ποτέ 
προς την Παναγία μας. Μέσα από αυτόν εξυ-
μνείται το πρόσωπό της, που έγινε η γέφυρα 
μετάγουσα τοὺς ἐκ γῆς πρὸς οὐρανόν, καί η 
κλῖμαξ δι’ ἧς κατέβη ὁ Θεός ώστε, με τις με-
σιτείες της, να ανυψώσει πάντας ἡμᾶς χάριτι 
εις τον Ουρανό. Έγινε η αἰτία τῆς τῶν πάντων 
θεώσεως, αφού είναι το πρόσωπο εκείνο μέσω 
του οποίου πραγματοποιείται η Ενανθρώπιση 
του Θεού Λόγου και μέσω αυτής η Σωτηρία 
όλων μας διά του Ιησού Χριστού. 
Η ακολουθία αυτή, σύμφωνα με την παρά-

δοση, ψάλθηκε για πρώτη φορά το 626 μ.Χ. 
στον ναό της Παναγίας των Βλαχερνών στην 
Κωνσταντινούπολη. Έκτοτε ψάλλεται στους 
ναούς μας τις πέντε πρώτες Παρασκευές της 
Μεγάλης Τεσσαρακοστής. Οι εικοσιτέσσερις 
Οίκοι του, Α - Ω, ψάλλονται ανά έξι τις πρώ-

τες τέσσερις Παρασκευές, ενώ την πέμπτη 
Παρασκευή ψάλλονται όλοι. Όσο και να ψάλ-
λουμε την ακολουθία αυτή, κλήρος και λαός, 
δεν υπάρχει κορεσμός. Είναι γιατί γράφηκαν 
με πολλή προσευχή από αγίους ανθρώπους, 
εμπεριέχουν την Χάρη του Αγίου Πνεύματος 
και είναι μια ικεσία προς την Παναγία ως μη-
τέρα όλων μας. Όταν οι προσευχές αναφέρο-
νται με καθαρότητα καρδίας μέσω της συνε-
χούς μετάνοιας, ταπείνωσης και αταλάντευτης 
πίστης, τότε γίνονται προς τον Θεό — κατά 
τον λόγο του Θεού προς τον Μωυσή «τί βοᾷς 
πρός με;» (ἐξ. 14,15) — βοή προς τον Θεό και 
δεν προσπερνούνται. Όλοι οι άγιοί μας είχαν 
ιδιαίτερη ευλάβεια προς το πρόσωπο της Πα-
ναγίας και με τις δικές της ικεσίες κατάφεραν 
να αγιάσουν. 
Γνωρίζοντας ότι οι πιστοί ζητούν αυτές τις 

μέρες της Μεγάλης Τεσσαρακοστής να έχουν 
μαζί τους στους ναούς έντυπη την ακολου-
θία αυτή και να παρακολουθούν, προχωρή-
σαμε στην παρούσα έκδοση, όπου ο Ακάθι-

στος Ύμνος παρατίθιεται μαζί με τον κανόνα 
του Ακαθίστου εντός της ακολουθίας του Μι-
κρού Αποδείπνου, όπως ακριβώς ψάλλεται 
και στους ναούς μας. Η έκδοση είναι σε μέγε-
θος τσέπης ώστε μικροί και μεγάλοι να μπο-
ρούν εύκολα να την έχουν μαζί τους, αλλά και 
να είναι εύχρηστη σε κάθε περίπτωση. Είθε η 
παρούσα έκδοση να βοηθήσει τον κάθε πιστό 
να μετέχει στα ψαλλόμενα και να έρθει πιο 
κοντά στην Παναγία μας και στον Υιό της, τον 
Κύριο ημών Ιησού Χριστό.
Οι συγκυρίες και η άκρα του Θεού συγκα-

τάβαση ευδόκησαν ώστε να δώσουμε την έκ-
δοση αυτή ως ενθύμιο από την εις επίσκοπον 
χειροτονία και ενθρόνισή μου ως μητροπολί-
τη Πάφου.

Β΄ Κυριακή των Νηστειών 
12 Μαρτίου 2023

Με πατρικές ευχές,
† ὁ Πάφου Τυχικός



Χριστός Παντοκράτωρ, 16ος αιώνας,  
Ιερά Μονή Αγίου Γεωργίου των Κουμάνων, Μέσανα.

Η ΑΚΟΛΟΥΘΙΑ ΤΟΥ  
ΑΚΑΘΙΣΤΟΥ ΥΜΝΟΥ 

ΕΙΣ ΤΗΝ  
ΥΠΕΡΑΓΙΑΝ ΘΕΟΤΟΚΟΝ

Ἱερεὺς Εὐλογητὸς ὁ Θεὸς ἡμῶν, πάντοτε, 
νῦν, καὶ ἀεί, καὶ εἰς τοὺς αἰῶνας τῶν αἰώνων.
Ἀναγνώστης Ἀμήν.
Ἱερεὺς Δόξα σοι, ὁ Θεός ἡμῶν, δόξα σοι.

Β ασιλεῦ Οὐράνιε, Παράκλητε, τὸ Πνεῦμα 
τῆς Ἀ λη θείας, ὁ Πανταχοῦ Παρὼν καὶ 

τὰ Πά ντα Πλη ρῶν, ὁ Θησαυρὸς τῶν Ἀγαθῶν 
καὶ Ζωῆς Χορηγός, ἐλθὲ καὶ σκήνωσον ἐν 
ἡμῖν καὶ καθά ρισον ἡμᾶς ἀπὸ πάσης κηλῖδος 
καὶ σῶσον, Ἀγαθέ, τὰς ψυχὰς ἡμῶν.

Ἀναγνώστης Ἀμήν. 
Ἅγιος ὁ Θεός, Ἅγιος Ἰσχυρός, Ἅγιος Ἀθάνα-
τος, ἐλέησον ἡμᾶς (ἐκ γ΄)

Δόξα... Καὶ νῦν...

Π αναγία Τριάς, ἐλέησον ἡμᾶς. Κύριε, ἱλά-
σθητι ταῖς ἁμαρτίαις ἡμῶν, Δέσποτα, 

συγ χώ ρησον τὰς ἀνομίας ἡμῖν. Ἅγιε, ἐπίσκε-
ψαι καὶ ἴασαι τὰς ἀσθε νείας ἡμῶν, ἕνεκεν τοῦ 
ὀνό ματός σου.

Κύριε, ἐλέησον. (ἐκ γ΄)
Δόξα... Καὶ νῦν...

Π άτερ ἡμῶν ὁ ἐν τοῖς οὐρανοῖς, ἁγια-
σθήτω τὸ ὄνομά σου, ἐλθέτω ἡ βασι-

λεία σου, γενηθήτω τὸ θέλημά σου, ὡς ἐν 
οὐρανῷ, καὶ ἐπὶ τῆς γῆς. Τὸν ἄρτον ἡμῶν 
τὸν ἐπιούσιον δὸς ἡμῖν σήμερον, καὶ ἄφες 
ἡμῖν τὰ ὀφειλήματα ἡμῶν, ὡς καὶ ἡμεῖς ἀφίε-
μεν τοῖς ὀφειλέταις ἡμῶν, καὶ μὴ εἰσενέγκῃς 
ἡμᾶς εἰς πειρασμόν, ἀλλὰ ῥῦσαι ἡμᾶς ἀπὸ 
τοῦ πονηροῦ.
Ἱερεὺς Ὅτι σοῦ ἐστιν ἡ βασιλεία καὶ ἡ δύνα-
μις καὶ ἡ δόξα τοῦ Πατρός καὶ τοῦ Υἱοῦ καὶ 
τοῦ Ἁγίου Πνεύματος, νῦν, καὶ ἀεὶ, καὶ εἰς 
τοῦς αἰῶ  νας τῶν αἰώνων. 

Ἀμήν. 

Κύριε ἐλέησον. (ιβ΄)
Δόξα... Καὶ νῦν...

Δεῦτε προσκυνήσωμεν καὶ προσπέσωμεν 
τῷ βα σιλεῖ ἡμῶν Θεῷ.

Δεῦτε προσκυνήσωμεν καὶ προσπέσωμεν 
Χρι στῷ τῷ βασιλεῖ ἡμῶν Θεῷ.

Δεῦτε προσκυνήσωμεν καὶ προσπέσωμεν 
αὐτῷ, Χριστῷ τῷ βασιλεῖ καὶ Θεῷ ἡμῶν.

Μετανοίας (γ΄)
Εἶτα τοὺς Ψαλμοὺς

Ψαλμὸς ν΄ (50)

Ε ’λέησόν με, ὁ Θεός, κατὰ τὸ μέγα ἔλεός 
σου καὶ κατὰ τὸ πλῆθος τῶν οἰκτιρμῶν 

σου ἐξάλειψον τὸ ἀνόμημά μου·
ἐπὶ πλεῖον πλῦνόν με ἀπὸ τῆς ἀνομίας μου 

καὶ ἀπὸ τῆς ἁμαρτίας μου καθάρισόν με. 
Ὅτι τὴν ἀνομίαν μου ἐγὼ γινώσκω, καὶ ἡ 

ἁμαρτία μου ἐνώπιόν μού ἐστι διαπαντός. 
Σοὶ μόνῳ ἥμαρτον καὶ τὸ πονηρὸν ἐνώπιόν 

σου ἐποίησα, ὅπως ἂν δικαιωθῇς ἐν τοῖς λό-
γοις σου, καὶ νικήσῃς ἐν τῷ κρίνεσθαί σε. 

Ἰδοὺ γὰρ ἐν ἀνομίαις συνελήφθην, καὶ ἐν 
ἁμαρτίαις ἐκίσσησέ με ἡ μήτηρ μου. 

Ἰδοὺ γὰρ ἀλήθειαν ἠγάπησας, τὰ ἄδηλα 
καὶ τὰ κρύφια τῆς σοφίας σου ἐδήλωσάς μοι. 

Ραντιεῖς με ὑσσώπῳ, καὶ καθαρισθήσομαι, 
πλυνεῖς με, καὶ ὑπὲρ χιόνα λευκανθήσομαι. 

Ἀκουτιεῖς μοι ἀγαλλίασιν καὶ εὐφροσύνην, 
ἀγαλλιάσονται ὀστέα τεταπεινωμένα. 

Ἀπόστρεψον τὸ πρόσωπόν σου ἀπὸ τῶν 
ἁμαρτιῶν μου καὶ πάσας τὰς ἀνομίας μου 
ἐξάλειψον. 

Καρδίαν καθαρὰν κτίσον ἐν ἐμοί, ὁ Θεός, 
καὶ πνεῦμα εὐθὲς ἐγκαίνισον ἐν τοῖς ἐγκάτοις 
μου. 

Μὴ ἀποῤῥίψῃς με ἀπὸ τοῦ προσώπου σου 
καὶ τὸ πνεῦμά σου τὸ ἅγιον μὴ ἀντανέλῃς 
ἀπ᾿ ἐμοῦ. 

Ἀπόδος μοι τὴν ἀγαλλίασιν τοῦ σωτηρίου 
σου καὶ πνεύματι ἡγεμονικῷ στήριξόν με. 

Διδάξω ἀνόμους τὰς ὁδούς σου, καὶ ἀσε-
βεῖς ἐπὶ σὲ ἐπιστρέψουσι. 

Ρῦσαί με ἐξ αἱμάτων, ὁ Θεὸς ὁ Θεὸς τῆς 
σωτηρίας μου· ἀγαλλιάσεται ἡ γλῶσσά μου 
τὴν δικαιοσύνην σου. 

Κύριε, τὰ χείλη μου ἀνοίξεις, καὶ τὸ στόμα 
μου ἀναγγελεῖ τὴν αἴνεσίν σου. 

Ὅτι εἰ ἠθέλησας θυσίαν, ἔδωκα ἄν· ὁλο-
καυτώματα οὐκ εὐδοκήσεις. 

Θυσία τῷ Θεῷ πνεῦμα συντετριμμένον, 
καρδίαν συντετριμμένην καὶ τεταπεινωμένην 
ὁ Θεὸς οὐκ ἐξουδενώσει. 

Ἀγάθυνον, Κύριε, ἐν τῇ εὐδοκίᾳ σου τὴν 
Σιών, καὶ οἰκοδομηθήτω τὰ τείχη ῾Ιερου-
σαλήμ· 

τότε εὐδοκήσεις θυσίαν δικαιοσύνης, ἀνα-
φορὰν καὶ ὁλοκαυτώματα· τότε ἀνοίσουσιν 
ἐπὶ τὸ θυσιαστήριόν σου μόσχους.

Ψαλμὸς ξθ΄ (69)

Ο ῾ Θεός, εἰς τὴν βοήθειάν μου πρόσχες· 
Κύριε, εἰς τὸ βοηθῆσαί μοι σπεῦσον. 

Αἰσχυνθήτωσαν καὶ ἐντραπήτωσαν οἱ ζη-
τοῦ ντες τὴν ψυχήν μου· ἀποστραφήτωσαν 



12

εἰς τὰ ὀπίσω καὶ καταισχυνθήτωσαν οἱ 
βουλόμενοί μου κακά· 

ἀποστραφήτωσαν παραυτίκα αἰσχυνόμε-
νοι οἱ λέγοντές μοι· εὖγε εὖγε. 

Ἀγαλλιάσθωσαν καὶ εὐφρανθήτωσαν ἐπὶ 
σοὶ πάντες οἱ ζητοῦντές σε, ὁ Θεός, καὶ λε-
γέτωσαν διαπαντός· μεγαλυνθήτω ὁ Κύριος, 
οἱ ἀγαπῶντες τὸ σωτήριόν σου. 

Ἐγὼ δὲ πτωχός εἰμι καὶ πένης· ὁ Θεός, 
βοήθησόν μοι. βοηθός μου καὶ ρύστης μου εἶ 
σύ· Κύριε, μὴ χρονίσῃς.

Ψαλμὸς ρμβ΄ (142)

Κ ύριε εἰσάκουσον τῆς προσευχῆς μου, 
ἐνώτισαι τὴν δέησίν μου ἐν τῇ ἀληθείᾳ 

σου, εἰσάκουσόν μου ἐν τῇ δικαιοσύνῃ σου·
καὶ μὴ εἰσέλθῃς εἰς κρίσιν μετὰ τοῦ δούλου 

σου, ὅτι οὐ δικαιωθήσεται ἐνώπιόν σου πᾶς 
ζῶν.

Ὅτι κατεδίωξεν ὁ ἐχθρὸς τὴν ψυχήν μου, 
ἐταπείνωσεν εἰς γῆν τὴν ζωήν μου, ἐκάθισέ 
με ἐν σκοτεινοῖς ὡς νεκροὺς αἰῶνος·

καὶ ἠκηδίασεν ἐπ᾿ ἐμὲ τὸ πνεῦμά μου, ἐν 
ἐμοὶ ἐταράχθη ἡ καρδία μου.

Ἐμνήσθην ἡμερῶν ἀρχαίων, ἐμελέτησα ἐν 
πᾶσι τοῖς ἔργοις σου, ἐν ποιήμασι τῶν χειρῶν 
σου ἐμελέτων. 

Διεπέτασα πρὸς σὲ τὰς χεῖράς μου, ἡ ψυχή 
μου ὡς γῆ ἄνυδρός σοι. 

Ταχὺ εἰσάκουσόν μου, Κύριε, ἐξέλιπε τὸ 
πνεῦμά μου· μὴ ἀποστρέψῃς τὸ πρόσωπόν 
σου ἀπ᾿ ἐμοῦ, καὶ ὁμοιωθήσομαι τοῖς κατα-
βαίνουσιν εἰς λάκκον. 

Ἀκουστὸν ποίησόν μοι τὸ πρωΐ τὸ ἔλεός 
σου, ὅτι ἐπὶ σοὶ ἤλπισα· γνώρισόν μοι, Κύριε, 
ὁδόν, ἐν ᾗ πορεύσομαι, ὅτι πρὸς σὲ ἦρα τὴν 
ψυχήν μου· 

ἐξελοῦ με ἐκ τῶν ἐχθρῶν μου, Κύριε, ὅτι 
πρὸς σὲ κατέφυγον. 

Δίδαξόν με τοῦ ποιεῖν τὸ θέλημά σου, ὅτι 
σὺ εἶ ὁ Θεός μου· τὸ πνεῦμά σου τὸ ἀγαθὸν 
ὁδηγήσει με ἐν γῇ εὐθείᾳ. 

Ἕνεκεν τοῦ ὀνόματός σου, Κύριε, ζήσεις 
με, ἐν τῇ δικαιοσύνῃ σου ἐξάξεις ἐκ θλίψεως 
τὴν ψυχήν μου· 

καὶ ἐν τῷ ἐλέει σου ἐξολοθρεύσεις τοὺς 
ἐχθρούς μου καὶ ἀπολεῖς πάντας τοὺς θλίβο-
ντας τὴν ψυχήν μου, ὅτι ἐγὼ δοῦλός σού εἰμι.

ΔΟΞΟΛΟΓΙΑ

Δ όξα ἐν ὑψίστοις Θεῷ καὶ ἐπὶ γῆς 
εἰρήνη ἐν ἀνθρώποις εὐδοκία. 

Ὑμνοῦμέν σε, εὐλογοῦμέν σε, προσκυ-
νοῦμέν σε, δοξολογοῦμέν σε, εὐχαριστοῦμέν 
σοι, διὰ τὴν μεγάλην σου δόξαν. 

Κύριε Βασιλεῦ, ἐπουράνιε Θεέ, Πάτερ 
παντο κράτορ, 

Κύριε Υἱὲ μονογενές, Ἰησοῦ Χριστέ, καὶ 
Ἅγιον Πνεῦμα, 

Κύριε ὁ Θεός, ὁ ἀμνὸς τοῦ Θεοῦ, ὁ Υἱός 
τοῦ Πατρός, ὁ αἴρων τὴν ἁμαρτίαν τοῦ κό-
σμου, ἐλέ η σον ἡμᾶς, ὁ αἴρων τὰς ἁμαρτίας 
τοῦ κόσμου. 

Πρόσδεξαι τὴν δέησιν ἡμῶν, ὁ καθήμενος 
ἐν δεξιᾷ τοῦ Πατρός, καὶ ἐλέησον ἡμᾶς. 

Ὅτι σὺ εἶ μόνος Ἅγιος, σὺ εἶ μόνος Κύρι-
ος, Ἰησοῦς Χριστός, εἰς δόξαν Θεοῦ Πατρός, 
Ἀμήν. 

Καθ’ ἑκάστην ἡμέραν εὐλογήσω σε, καὶ 
αἰνέ σω τὸ ὄνομά σου εἰς τὸν αἰῶνα καὶ εἰς 
τὸν αἰῶνα τοῦ αἰῶνος. 

Κύριε, καταφυγὴ ἐγενήθης ἡμῖν ἐν γενεᾷ 
καὶ γενεᾷ. Ἐγὼ εἶπα· Κύριε, ἐλέησόν με, ἴα-
σαι τὴν ψυχήν μου, ὅτι ἥμαρτόν σοι. 

Κύριε, πρὸς σὲ κατέφυγον, δίδαξόν με τοῦ 
ποιεῖν τὸ θέλημά σου, ὅτι σὺ εἶ ὁ Θεός μου. 

Ὅτι παρὰ σοὶ πηγὴ ζωῆς, ἐν τῷ φωτί σου 
ὀψόμεθα φῶς. Παράτεινον τὸ ἔλεός σου τοῖς 
γινώσκουσί σε.

Καταξίωσον, Κύριε, ἐν τῇ ἡμέρᾳ ταύτῃ 
ἀνα μαρ τήτους φυλαχθῆναι ἡμᾶς. 

Εὐλογητὸς εἶ, Κύριε, ὁ Θεὸς τῶν Πατέρων 
ἡμῶν, καὶ αἰνετὸν καὶ δεδοξασμένον τὸ ὄνο-
μά σου εἰς τοὺς αἰῶνας, Ἀμήν. 

Γένοιτο, Κύριε, τὸ ἔλεός σου ἐφ’ ἡμᾶς, κα-
θάπερ ἠλπίσαμεν ἐπὶ σέ. 

Εὐλογητὸς εἶ, Κύριε, δίδαξόν με τὰ δικαι-
ώματά σου. 

Εὐλογητὸς εἶ, Δέσποτα, συνέτισόν με τὰ δι-
και ώ ματά σου. 

Εὐλογητὸς εἶ, Ἅγιε, φώτισόν με τοῖς δικαιώ-
μασί σου. 

Κύριε, τὸ ἔλεός σου εἰς τὸν αἰῶνα, τὰ ἔργα 
τῶν χειρῶν σου μὴ παρίδῃς. 

Σοὶ πρέπει αἶνος, σοὶ πρέπει ὕμνος, σοὶ 
δόξα πρέπει, τῷ Πατρὶ καὶ τῷ Υἱῷ, καὶ τῷ 
Ἁγίῳ Πνεύ ματι, νῦν, καὶ ἀεί, καὶ εἰς τοὺς 
αἰῶνας τῶν αἰώνων, Ἀμήν.

ΤΟ ΣΥΜΒΟΛΟΝ ΤΗΣ ΠΙΣΤΕΩΣ

Π ιστεύω εἰς ἕνα Θεόν, Πατέρα, Παντο-
κράτορα, ποιητὴν οὐρανοῦ καὶ γῆς, 

ὁρατῶν τε πάντων καὶ ἀοράτων.
Καὶ εἰς ἕνα Κύριον Ἰησοῦν Χριστόν, τὸν 

Υἱόν τοῦ Θεοῦ τὸν Μονογενῆ, τὸν ἐκ τοῦ 

Πατρὸς γεννηθέντα πρὸ πάντων τῶν αἰώνων. 
Φῶς ἐκ φωτός, Θεὸν ἀληθινὸν ἐκ Θεοῦ ἀλη-
θινοῦ γεν νη θέντα, οὐ ποιηθέντα, ὁμοούσιον 
τῷ Πατρί, δι’ οὗ τὰ πάντα ἐγένετο. 

Τὸν δι’ ἡμᾶς τοὺς ἀνθρώπους καὶ διὰ τὴν 
ἡμετέραν σωτηρίαν κατελθόντα ἐκ τῶν οὐρα-
νῶν καὶ σαρκωθέντα ἐκ Πνεύματος Ἁγίου 
καὶ Μαρίας τῆς Παρθένου καὶ ἐνανθρωπή-
σαντα.

Σταυρωθέντα τε ὑπὲρ ἡμῶν ἐπὶ Ποντίου 
Πι λά του καὶ παθόντα καὶ ταφέντα. 

Καὶ ἀναστάντα τῇ τρίτῃ ἡμέρᾳ κατὰ τὰς 
Γραφάς. 

Καὶ ἀνελθόντα εἰς τοὺς Οὐρανοὺς καὶ 
καθεζό μενον ἐκ δεξιῶν τοῦ Πατρός. 

Καὶ πάλιν ἐρχόμενον μετὰ δόξης κρῖναι 
ζῶ ντας καὶ νεκρούς, οὗ τῆς βασιλείας οὐκ 
ἔσται τέλος.

Καὶ εἰς τὸ Πνεῦμα τὸ Ἅγιον, τὸ Κύριον, τὸ 
Ζωοποιόν, τὸ ἐκ τοῦ Πατρὸς ἐκπορευόμενον, 
τὸ σὺν Πατρὶ καὶ Υἱῷ συμπροσκυνούμενον 

καὶ συνδοξαζόμενον, τὸ λαλῆσαν διά τῶν 
Προ φη τῶν. 

Εἰς Μίαν, Ἁγίαν, Καθολικὴν καὶ Ἀποστολι-
κὴν Ἐκκλησίαν. 

Ὁμολογῶ ἓν Βάπτισμα εἰς ἄφεσιν ἁμαρ-
τιῶν. 

Προσδοκῶ ἀνάστασιν νεκρῶν. Καὶ ζωήν 
τοῦ μέλλοντος αἰῶνος. Ἀμήν.

Α ῎ξιόν ἐστιν ὡς ἀληθῶς μακαρίζειν σε 
τὴν Θεοτόκον, τὴν ἀειμακάριστον καὶ 

παναμώ μη τον καὶ μητέρα τοῦ Θεοῦ ἡμῶν. 
Τὴν τιμιω τέ ραν τῶν Χερουβεὶμ καὶ ἐνδοξο-
τέραν ἀσυγκρί τως τῶν Σεραφείμ, τὴν ἀδια-
φθόρως Θεὸν Λόγον τεκοῦσαν, τὴν ὄντως 
Θεοτόκον, σὲ μεγα λύ νομεν.

Κατὰ τὴν πέμπτην ἑβδομάδα τῶν Νηστειῶν, μετὰ τὸ 
«Ἄξιόν ἐστιν», ψάλλεται τὸ τροπάριον· 

Κοντάκιον. Ἦχος πλ. δ΄.

Τ ὸ προσταχθὲν μυστικῶς λαβὼν ἐν γνώ-
σει, ἐν τῇ σκηνῇ τοῦ Ἰωσὴφ σπουδῇ 

ἐπέστη, ὁ ἀσώματος λέγων τῇ Ἀπειρογάμῳ· 
ὁ κλίνας τῇ καταβάσει τοὺς οὐρανούς, χω-
ρεῑται ἀναλλοιώτως ὅλος ἐν σοι· Ὃν καὶ 
βλέπων ἐν μήτρᾳ σου, λαβόντα δούλου μορ-
φήν, ἐξίσταμαι κραυγάζων σοι· Χαῖρε Νύμφη 
ἀνύμφευτε. (τρὶς)
καὶ εὐθὺς ἀναγινώσκεται ἡ Αʹ στάσις τῶν οἴκων (Α-Ζ)  
(σελ 34). Εἶτα ψάλλεται ὁ κανών.

Ο ΚΑΝΩΝ ΤΟΥ ΑΚΑΘΙΣΤΟΥ
Οὗ ἡ ἀκροστοιχίς·

Χαρᾶς δοχεῖον, σοὶ πρέπει χαίρειν μόνη. Ἰωσήφ.
Ποίημα Ἰωσὴφ τοῦ Ὑμνογράφου.

Ἦχος δ΄. ᾨδὴ α΄. Ὁ Εἱρμὸς.

Α ’νοίξω τὸ στόμα μου, καὶ πληρωθήσε-
ται πνεύ ματος, καὶ λόγον ἐρεύξομαι, 

τῇ βασιλίδι Μητρί, καὶ ὀφθήσομαι, φαιδρῶς 
πανηγυρίζων, καὶ ᾄσω γηθόμενος, ταύτης τὰ 
θαύματα (δίς).

Ὑπεραγία Θεοτόκε, σῶσον ἡμᾶς.

Χ ριστοῦ βίβλον ἔμψυχον, ἐσφραγισμένην 
σε Πνεύ ματι· Ὁ μέγας Ἀρχάγγελος, 

Ἁγνὴ θεώ μενος, ἐπε φώ νει σοι· Χαῖρε χαρᾶς 
δοχεῖον, δι’ ἧς τῆς Προ μή τορος ἀρὰ λυθήσε-
ται. 

Ὑπεραγία Θεοτόκε, σῶσον ἡμᾶς.

Α ’δὰμ ἐπανόρθωσις, χαῖρε Παρθένε Θεό-
νυμ φε, τοῦ ᾍδου ἡ νέκρωσις, χαῖρε 

πανάμωμε, τὸ παλά τιον, τοῦ μόνου Βασι-
λέως. χαῖρε θρόνε πύρινε, τοῦ Παντοκράτο-
ρος.

Δόξα...

Ρ ῾όδον τὸ ἀμάραντον, χαῖρε ἡ μόνη βλα-
στή σασα, τὸ μῆλον τὸ εὔοσμον, χαῖρε 

ἡ τέξασα, τὸ ὀσφράδιον, τοῦ πάντων Βασι-
λέως, χαῖρε ἀπει ρόγαμε, κόσμου διάσωσμα. 

Καὶ νῦν...

Α ῾γνείας θησαύρισμα, χαῖρε δι’ ἧς ἐκ τοῦ 
πτώ ματος, ἡμῶν ἐξανέστημεν, χαῖρε 

ἡδύ  πνοον κρίνον Δέ σποι να, πιστοὺς εὐωδιά-
ζον, θυμί αμα εὔο σμον, μύρον πολύτιμον. 

ᾨδὴ γ΄. Ὁ Εἱρμὸς. 

Τ οὺς σοὺς ὑμνολόγους Θεοτόκε, ὡς ζῶσα 
καὶ ἄφθονος πηγή, θίασον συγκροτήσα-

ντας πνευμα τικόν, στερέωσον· καὶ ἐν τῇ θείᾳ 
δόξῃ σου, στεφά νων δόξης ἀξίωσον. (δίς) 

Ὑπεραγία Θεοτόκε, σῶσον ἡμᾶς.

Σ τάχυν ἡ βλαστήσασα τὸν θεῖον, ὡς χώρα 
ἀνή ροτος σαφῶς, χαῖρε ἔμψυχε τράπε-

ζα, ἄρτον ζωῆς χωρήσασα, χαῖρε τοῦ ζῶντος 
ὕδατος, πηγὴ ἀκένωτος Δέσποινα. 

Ὑπεραγία Θεοτόκε, σῶσον ἡμᾶς.

Δ άμαλις τὸν μόσχον ἡ τεκοῦσα, τὸν 
ἄμωμον, χαῖρε τοῖς πιστοῖς, χαῖρε 

ἀμνὰς κυήσασα, Θεοῦ ἀμνὸν τὸν αἴροντα, 
κόσμου παντὸς τὰ πταίσματα, χαῖρε θερμὸν 
ἱλαστήριον. 

Δόξα...

Ο ῎ρθρος φαεινὸς χαῖρε ἡ μόνη, τὸν Ἥλι-
ον φέρουσα Χριστόν, φωτὸς κατοικη-

τήριον, χαῖρε τὸ σκότος λύσασα, καὶ τοὺς 
ζοφώδεις δαίμο νας, ὁλοτελῶς ἐκμειώσασα. 

Καὶ νῦν...

Χ αῖρε πύλη μόνη ἣν ὁ Λόγος, διώδευσε 
μόνος ἡ μοχλούς, καὶ πύλας ᾍδου Δέ-

σποινα, τῷ τόκῳ σου συντρίψασα, χαῖρε ἡ 
θεία εἴσοδος, τῶν σῳζομένων πανύμνητε. 

Κατὰ τὴν πέμπτην ἑβδομάδα τῶν Νηστειῶν, μετὰ 
τὸ τέλος τῆς γ΄ ᾠδῆς, ψάλλεται τὸ τροπάριον Τῇ 
Ὑπερμάχῳ καὶ ἀναγινώσκεται ἡ Βʹ στάσις τῶν οἴκων 
(Η-Μ) (σελ 38), μεθ᾿ ἣν ψάλλονται αἱ ᾠδαὶ δ΄, ε΄ καὶ 
Ϛ΄ τοῦ κανόνος.

ᾨδὴ δ΄. Ὁ Εἱρμὸς. 

Ο ῾ καθήμενος ἐν δόξῃ ἐπὶ θρόνου Θεότη-
τος, ἐν νεφέλῃ κούφῃ, ἦλθεν Ἰησοῦς ὁ 

ὑπέρθεος, τῇ ἀκη ράτῳ παλάμῃ, καὶ διέσωσε, 
τοὺς κραυγά ζοντας· Δόξα Χριστέ, τῇ δυνάμει 
σου. 

Ὑπεραγία Θεοτόκε, σῶσον ἡμᾶς.

E ’ν φωναῖς ᾀσμάτων πίστει, σοὶ βοῶμεν 
Πανύ μνητε, Χαῖρε πῖον ὄρος, καὶ τετυ-

ρωμένον ἐν Πνεύματι, χαῖρε λυχνία καὶ στά-

μνε, Μάννα φέ ρουσα, τὸ γλυκαῖνον, τὰ τῶν 
εὐσεβῶν αἰσθητήρια. 

Ὑπεραγία Θεοτόκε, σῶσον ἡμᾶς.

Ι ῾λαστήριον τοῦ κόσμου, χαῖρε ἄχραντε 
Δέσποι να, χαῖρε κλῖμαξ γῆθεν, πάντας 

ἀνυψώσασα χάριτι, χαῖρε ἡ γέφυρα ὄντως, ἡ 
μετάγουσα, ἐκ θανάτου πάντας, πρὸς ζωήν 
τοὺς ὑμνοῦντάς σε. 

Ὑπεραγία Θεοτόκε, σῶσον ἡμᾶς.

Ο ὐρανῶν ὑψηλοτέρα, χαῖρε γῆς τὸ 
θεμέλιον, ἐν τῇ σῇ νηδύϊ, Ἄχραντε ἀκό-

πως βαστάσασα, χαῖρε κογχύλη πορφύραν 
θείαν βάψασα, ἐξ αἱμάτων σου, τῷ Βασιλεῖ 
τῶν Δυνάμεων. 

Δόξα...

Ν ομοθέτην ἡ τεκοῦσα, ἀληθῶς χαῖρε 
Δέσποι να, τὸν τὰς ἀνομίας, πάντων δω-

ρεὰν ἐξαλεί φοντα, ἀκατανόητον βάθος, ὕψος 
ἄρρητον, ἀπει ρό γαμε, δι’ ἧς ἡμεῖς ἐθεώθημεν. 

Καὶ νῦν...

Σ ὲ τὴν πλέξασαν τῷ κόσμῳ, ἀχειρόπλο-
κον στέ φανον, ἀνυμνολογοῦμεν· Χαῖρέ 

σοι Παρθένε κραυ γά ζοντες, τὸ φυλακτήριον 
πάντων καὶ χαρά κω μα, καὶ κραταίωμα, καὶ 
ἱερὸν καταφύγιον. 

ᾨδὴ ε΄. Ὁ Εἱρμὸς. 

Ε ’ξέστη τὰ σύμπαντα, ἐπὶ τῇ θείᾳ δόξῃ 
σου· σὺ γάρ, ἀπειρόγαμε Παρθένε, 

ἔσχες ἐν μήτρᾳ, τὸν ἐπὶ πάντων Θεόν, καὶ 
τέτοκας ἄχρονον Υἱόν, πᾶσι τοῖς ὑμνοῦσί σε, 
σωτηρίαν βραβεύοντα. 

Ὑπεραγία Θεοτόκε, σῶσον ἡμᾶς.

Ο ῾δὸν ἡ κυήσασα, ζωῆς χαῖρε Πανάμωμε, 
ἡ κατακλυσμοῦ τῆς ἁμαρτίας, σώσασα 

κόσμον, χαῖρε Θεόνυμφε, ἄκουσμα καὶ λάλη-
μα φρικτόν, χαῖρε ἐνδιαίτημα, τοῦ Δεσπότου 
τῆς κτίσεως. 

Ὑπεραγία Θεοτόκε, σῶσον ἡμᾶς.

Ι ’σχὺς καὶ ὀχύρωμα, ἀνθρώπων χαῖρε Ἄχρα-
ντε, τόπε ἁγιάσματος τῆς δόξης, νέκρωσις 

ᾍδου, νυμ φὼν ὁλόφωτε, χαῖρε τῶν Ἀγγέλων 
χαρμονή, χαῖρε ἡ βοήθεια, τῶν πιστῶς δεο-
μένων σου. 

Ὑπεραγία Θεοτόκε, σῶσον ἡμᾶς.

Π υρίμορφον ὄχημα, τοῦ Λόγου χαῖρε 
Δέσποι να, ἔμψυχε Παράδεισε τὸ ξύλον, 

ἐν μέσῳ ἔχων ζωῆς τὸν Κύριον, οὗ ὁ γλυκα-
σμὸς ζωοποιεῖ, πίστει τοὺς μετέχοντας, καὶ 
φθορᾷ ὑποκύψαντας. 

Δόξα...

Ρ ῾ωννύμενοι σθένει σου, πιστῶς ἀνα-
βοῶμέν σοι· Χαῖρε πόλις τοῦ Παμβασι-

λέως, δεδοξα σμένα, καὶ ἀξιάκουστα, περὶ ἧς 
λελάληνται σαφῶς, ὄρος ἀλα τό μητον, χαῖρε 
βάθος ἀμέτρητον. 

Καὶ νῦν...

Ε ὐρύχωρον σκήνωμα, τοῦ Λόγου χαῖρε 
Ἄχρα ντε, κόχλος ἡ τόν, θεῖον μαρ-

γαρίτην, προα γαγοῦσα, χαῖρε πανθαύμαστε, 
πάντων πρὸς Θεὸν καταλ λαγὴ τῶν μακαρι-
ζόντων σε, Θεοτόκε ἑκά στοτε. 

ᾨδὴ Ϛ΄. Ὁ Εἱρμὸς. 

Τ ὴν θείαν ταύτην καὶ πάντιμον, τελοῦντες 
ἑορτὴν οἱ θεόφρονες, τῆς Θεομήτορος, 

δεῦτε τὰς χεῖρας κροτήσωμεν, τὸν ἐξ αὐτῆς 
τεχθέντα, Θεὸν δοξά ζοντες (δίς). 

Ὑπεραγία Θεοτόκε, σῶσον ἡμᾶς.

Π αστὰς τοῦ Λόγου ἀμόλυντε, αἰτία τῆς 
τῶν πάντων θεώσεως, χαῖρε Πανάχρα-

ντε, τῶν Προ φη τῶν περιήχημα, χαῖρε τῶν 
Ἀποστόλων, τὸ ἐγκαλλώπισμα. 

Ὑπεραγία Θεοτόκε, σῶσον ἡμᾶς.

Ε ’κ σοῦ ἡ δρόσος ἀπέσταξε, φλογμὸν 
πολυ θεΐας ἡ λύσασα· ὅθεν βοῶμέν σοι· 

Χαῖρε, ὁ πόκος ὁ ἔνδροσος, ὃν Γεδεὼν Παρ-
θένε, προε θεάσατο. 

Δόξα...

Ι ’δοὺ σοι Χαῖρε κραυγάζομεν, λιμὴν ἡμῖν γε-
νοῦ θαλαττεύουσι καὶ ὁρμητήριον, ἐν τῷ 

πελάγει τῶν θλίψεων, καὶ τῶν σκανδάλων 
πάντων, τοῦ πολεμήτορος. 

Καὶ νῦν...

Χ αρᾶς αἰτία χαρίτωσον, ἡμῶν τὸν λογι-
σμὸν τοῦ κραυγάζειν σοι· Χαῖρε ἡ ἄφλε-

κτος βάτος, νεφέλη ὁλόφωτε, ἡ τοὺς πιστοὺς 
ἀπαύστως, ἐπι σκιά ζουσα. 

Κατὰ τὴν πέμπτην ἑβδομάδα τῶν Νηστειῶν, μετὰ 
τὸ τέλος τῆς Ϛ΄ ᾠδῆς, ψάλλεται τὸ τροπάριον Τῇ 
Ὑπερμάχῳ καὶ ἀναγινώσκεται ἡ Γʹ στάσις τῶν οἴκων 
(Ν-Σ) (σελ 42), μεθ᾿ ἣν ψάλλονται αἱ ᾠδαὶ ζ΄, η΄ καὶ 
θ΄ τοῦ κανόνος.

ᾨδὴ ζ΄. Ὁ Εἱρμὸς. 

Ο ὐκ ἐλάτρευσαν, τῇ κτίσει οἱ θεόφρονες, 
παρὰ τὸν κτίσαντα ἀλλὰ πυρὸς ἀπει-

λήν, ἀνδρείως πατήσαντες, χαίροντες ἔψαλ-
λον· Ὑπερύμνητε, ὁ τῶν Πατέρων Κύριος, 
καὶ Θεὸς εὐλογητὸς εἶ. 

Ὑπεραγία Θεοτόκε, σῶσον ἡμᾶς.

Α ’νυμνοῦμέν σε, βοῶντες· Χαῖρε ὄχημα, 
Ἡλίου τοῦ νοητοῦ, ἄμπελος ἀληθινή, 

τὸν βότρυν τὸν πέπειρον, ἡ γεωργήσασα, οἶ-

νον στάζοντα, τὸν τὰς ψυχὰς εὐφραίνοντα, 
τῶν πιστῶς σε δοξαζόντων. 

Ὑπεραγία Θεοτόκε, σῶσον ἡμᾶς.

Ι ’ατῆρα, τῶν ἀνθρώπων ἡ κυήσασα χαῖρε 
Θεό  νυμφε, ἡ ῥάβδος ἡ μυστική, ἄνθος τὸ 

ἀμά ρα ντον, ἡ ἐξανθήσασα, χαῖρε Δέσποινα, 
δι’ ἧς χαρὰς πλη ρούμεθα, καὶ ζωὴν κληρο-
νομοῦμεν. 

Ὑπεραγία Θεοτόκε, σῶσον ἡμᾶς.

Ρ ῾ητορεύουσα, οὐ σθένει γλῶσσα Δέ-
σποινα, ὑμνο  λογῆσαί σε· ὑπὲρ γὰρ τὰ 

Σεραφείμ, ὑψώ θης κυή σασα, τὸν Βασιλέα 
Χριστόν, ὃν ἱκέτευε, πάσης νῦν βλάβης ῥύ-
σασθαι, τοὺς πιστῶς σε προσκυ νοῦντας. 

Δόξα...

Ε ὐφημεῖ σε, μακαρίζοντα τὰ πέρατα, καὶ 
ἀνα κράζει σοι· Χαῖρε ὁ τόμος ἐν ᾧ, δα-

κτύλῳ ἐγγέ γραπται, Πατρὸς ὁ Λόγος Ἁγνή, 
ὃν ἱκέτευε, βίβλῳ ζωῆς τους δούλους σου, 
καταγράψαι Θεο τόκε. 

Καὶ νῦν...

Ι ῾κετεύομεν οἱ δοῦλοί σου καὶ κλίνομεν, 
γόνυ καρδίας ἡμῶν. Κλῖνον τὸ οὖς σου 

Ἁγνή, καὶ σῶσον τοὺς θλίψεσι, βυθιζόμενους 
ἡμᾶς, καὶ συντή ρησον, πάσης ἐχθρῶν ἁλώσε-
ως, τὴν σὴν Πόλιν Θεοτόκε. 

ᾨδὴ η΄. Ὁ Εἱρμὸς. 

Π αῖδας εὐαγεῖς ἐν τῇ καμίνῳ, ὁ τόκος τῆς 
Θεο τόκου διεσώσατο, τότε μὲν τυπού-

μενος νῦν δὲ ἐνεργούμενος, τὴν οἰκουμένην 
ἅπασαν, ἀγείρει ψάλλουσαν, τὸν Κύριον 
ὑμνεῖτε τὰ ἔργα, καὶ ὑπε ρυψοῦτε, εἰς πά-
ντας τοὺς αἰῶνας. 

Ὑπεραγία Θεοτόκε, σῶσον ἡμᾶς.

Ν ηδύϊ τὸν Λόγον ὑπεδέξω, τὸν πάντα 
βαστάζοντα ἐβάστασας, γάλακτι ἐξέθρε-

ψας, νεύματι τὸν τρέ φοντα, τὴν οἰκουμένην 
ἅπασαν, Ἁγνὴ ᾧ ψάλλομεν· Τὸν Κύριον 
ὑμνεῖτε τὰ ἔργα, καὶ ὑπερυψοῦτε, εἰς πά-
ντας τοὺς αἰῶνας. 

Ὑπεραγία Θεοτόκε, σῶσον ἡμᾶς.

Μωσῆς κατενόησεν ἐν βάτῳ, τὸ μέγα 
μυστή ριον τοῦ τόκου σου. Παῖδες προ-

εικόνισαν, τοῦτο ἐμφα νέστατα μέσον πυρὸς 
ἱστάμενοι, καὶ μὴ φλεγό μενοι, ἀκήρατε ἁγία 
Παρθένε· ὅθεν σε ὑμνοῦμεν, εἰς πάντας τοὺς 
αἰῶνας. 

Ὑπεραγία Θεοτόκε, σῶσον ἡμᾶς.

Ο ἱ πρῴην ἀπάτῃ γυμνωθέντες, στολὴν 
ἀφθαρ σίας ἐνεδύθημεν, τῇ κυοφορίᾳ 

σου, καὶ οἱ καθεζόμενοι, ἐν σκότει παραπτώ-
σεων, φῶς κατω πτεύ σαμεν, φωτὸς κατοικη-
τήριον, Κόρη· ὅθεν σε ὑμνοῦμεν, εἰς πάντας 
τοὺς αἰῶνας. 

Δόξα...

Ν εκροὶ διὰ σοῦ ζωοποιοῦνται· ζωὴν γὰρ 
τὴν ἐνυπόστατον ἐκύησας, εὔλαλοι οἱ 

ἄλαλοι, πρῴην χρηματίζοντες, λεπροὶ ἀπο-
καθαίρονται, νόσοι διώκονται, πνευμάτων 
ἀερίων τὰ πλήθη, ἥττη νται Παρθένε, βροτῶν 
ἡ σωτηρία. 

Καὶ νῦν...

Η ῾ κόσμῳ τεκοῦσα σωτηρίαν, δι’ ἧς ἀπὸ 
γῆς εἰς ὕψος ἤρθημεν, χαίροις πα-

ντευλόγητε, σκέπη καὶ κραταίωμα, τεῖχος 
καὶ ὀχύρωμα, τῶν μελῳ δού ντων Ἁγνή. Τὸν 
Κύριον ὑμνεῖτε τὰ ἔργα, καὶ ὑπε ρυ ψοῦτε, εἰς 
πάντας τοὺς αἰῶνας. 

ᾨδὴ θ΄. Ὁ Εἱρμὸς. 

Α ῞πας γηγενής, σκιρτάτω τῷ πνεύματι, 
λαμπα  δου χούμενος, πανηγυριζέτω δέ, 

ἀΰλων Νόων, φύσις γεραίρουσα, τὴν ἱερὰν 
πανή γυριν, τῆς Θεο μήτορος, καὶ βοάτω· 
Χαίροις παμμακά ριστε, Θεο τόκε Ἁγνή, ἀει-
πάρθενε. 

Ὑπεραγία Θεοτόκε, σῶσον ἡμᾶς.

Ι ῞να σοι πιστοί, τὸ Χαῖρε κραυγάζωμεν, 
οἱ διὰ σοῦ τῆς χαρᾶς, μέτοχοι γενόμενοι, 

τῆς ἀϊδίου, ῥῦσαι ἡμᾶς πειρασμοῦ, βαρβαρι-
κῆς ἁλώσεως, καὶ πάσης ἄλλης πληγῆς, διὰ 
πλῆθος, Κόρη παραπτώ σεων, ἐπιούσης βρο-
τοῖς ἁμαρτάνουσιν. 

Ὑπεραγία Θεοτόκε, σῶσον ἡμᾶς.

Ω ῎φθης φωτισμός, ἡμῶν καὶ βεβαίωσις· 
ὅθεν βοῶ μέν σοι· Χαῖρε ἄστρον ἄδυ-

τον, εἰσάγον κόσμῳ, τὸν μέγαν Ἥλιον, χαῖρε 
Ἐδὲμ ἀνοίξασα, τὴν κεκλει σμένην Ἁγνή, 
χαῖρε στῦλε, πύρινε εἰσά γουσα, εἰς τὴν ἄνω 
ζωὴν τὸ ἀνθρώπινον. 

Ὑπεραγία Θεοτόκε, σῶσον ἡμᾶς.

Σ τῶμεν εὐλαβῶς, ἐν οἴκῳ Θεοῦ ἡμῶν, καὶ 
ἐκβοή σωμεν· Χαῖρε κόσμου Δέσποινα, 

χαῖρε Μαρία, Κυρία πάντων ἡμῶν, χαῖρε 
ἡ μόνη ἄμωμος, ἐν γυναιξὶ καὶ καλή, χαῖρε 
σκεῦος, μύρον τὸ ἀκέ νω τον, ἐπὶ σὲ κενωθὲν 
εἰσδεξάμενον. 

Δόξα...

Η ῾ περιστερά, ἡ τὸν ἐλεήμονα ἀποκυήσα-
σα, χαῖρε ἀειπάρθενε Ὁσίων πάντων, 

χαῖρε τὸ καύχημα, τῶν Ἀθλητῶν στεφάνωμα, 
χαῖρε ἁπά ντων τε, τῶν Δικαίων, θεῖον ἐγκαλ-
λώπισμα, καὶ ἡμῶν τῶν πιστῶν τὸ διάσωσμα. 

Καὶ νῦν...

Φ εῖσαι ὁ Θεός, τῆς κληρονομίας σου, 
τὰς ἁμαρ  τίας ἡμῶν, πάσας παραβλέ-

πων νῦν, εἰς τοῦτο ἔχων, ἐκδυσωποῦσάν σε, 
τὴν ἐπὶ γῆς ἀσπό ρως σε, κυοφορήσασαν, διὰ 
μέγα ἔλεος θελή σαντα, μορ φωθῆναι Χριστέ, 
τὸ ἀλλότριον.

Κατὰ τὴν πέμπτην ἑβδομάδα τῶν Νηστειῶν, μετὰ τὸ 
τέλος τῆς θ΄ ᾠδῆς, ψάλλεται τὸ τροπάριον Τῇ Ὑπερ-
μάχῳ καὶ ἀναγινώσκεται ἡ Δʹ στάσις τῶν οἴκων (Τ-Ω) 
(σελ 46), καὶ ἀκολούθως τὰ λοιπὰ τοῦ ἀποδείπνου 
(σελ 51).

Εἶτα τὸ τροπαριον·  
Ἦχος πλ. δ΄. Αὐτόμελον. 

Τ ῇ ὑπερμάχῳ στρατηγῷ τὰ νικητήρια, ὡς 
λυτρωθεῖσα τῶν δεινῶν, εὐχαριστήρια, 

ἀναγράφω σοι ἡ Πόλις σου, Θεοτόκε· ἀλλ’ 
ὡς ἔχουσα τὸ κράτος ἀπροσμάχητον, ἐκ πα-
ντοίων με κινδύνων ἐλευθέρωσον ἵνα κράζω 
σοι· Χαῖρε, Νύμφη ἀνύμφευτε.
Μετὰ τοῦτο ὁ ἱερεὺς ἱστάμενος ἐνώπιον τῆς εἰκόνος 

τῆς Θεοτόκου ἀπαγγέλλει ἐμμελῶς τὴν ἀντίστοιχον 
τῆς ἑβδομάδος στάσιν τῶν Χαιρετισμῶν.

ΣΤΑΣΙΣ Α΄

Α ῎γγελος πρωτοστάτης, οὐρανόθεν ἐπέμ-
φθη, εἰπεῖν τῇ Θεοτόκῳ τὸ Χαῖρε (γ΄) 

καὶ σὺν τῇ ἀσωμάτῳ φωνῇ, σωματούμενόν σε 
θεωρῶν Κύριε, ἐξίστατο καὶ ἵστατο, κραυγά-
ζων πρὸς αὐτὴν τοιαῦτα·
Χαῖρε, δι’ ἧς ἡ χαρὰ ἐκλάμψει· 

χαῖρε, δι’ ἧς ἡ ἀρὰ ἐκλείψει.
Χαῖρε, τοῦ πεσόντος, Ἀδὰμ ἡ ἀνάκλησις· 

χαῖρε, τῶν δακρύων τῆς Εὔας ἡ λύτρωσις.
Χαῖρε, ὕψος δυσανάβατον ἀνθρωπίνοις 

λογισμοῖς· χαῖρε, βάθος δυσθεώρητον καὶ 
Ἀγγέλων ὀφθαλμοῖς.

Χαῖρε, ὅτι ὑπάρχεις Βασιλέως καθέδρα· 
χαῖρε, ὅτι βαστάζεις τὸν βαστάζοντα 
πάντα.

Χαῖρε, ἀστὴρ ἐμφαίνων τὸν Ἥλιον· 
χαῖρε, γαστὴρ ἐνθέου σαρκώσεως.

Χαῖρε, δι’ ἧς νεουργεῖται ἡ κτίσις· 
χαῖρε, δι’ ἧς βρεφουργεῖται ὁ Κτίστης.

Χαῖρε, Νύμφη ἀνύμφευτε.
Χαῖρε, Νύμφη ἀνύμφευτε.

Β λέπουσα ἡ Ἁγία, ἑαυτὴν ἐν ἁγνείᾳ, φησὶ 
τῷ Γαβριὴλ θαρσαλέως. Τὸ παράδοξόν 

σου τῆς φωνῆς, δυσπαράδεκτόν μου τῇ ψυχῇ 
φαίνεται· ἀσπόρου γὰρ συλλήψεως τήν κύη-
σιν πῶς λέγεις; κράζων· Ἀλληλούϊα.

Ἀλληλούϊα.

Γ νῶσιν ἄγνωστον γνῶναι, ἡ Παρθένος ζη-
τοῦσα, ἐβόησε πρὸς τὸν λειτουργοῦντα· 

Ἐκ λαγόνων ἀγνῶν, Υἱὸν πῶς ἐστι τεχθῆναι 
δυνατόν, λέξον μοι. Πρὸς ἣν ἐκεῖνος ἔφησεν 
ἐν φόβῳ, πλὴν κραυγάζων οὕτω·
Χαῖρε, βουλῆς ἀπορρήτου μύστις· 

χαῖρε, σιγῆς δεομένων πίστις.
Χαῖρε, τῶν θαυμάτων Χριστοῦ τὸ προοίμιον· 

χαῖρε, τῶν δογμάτων αὐτοῦ τὸ κεφάλαιον.

Χαῖρε, κλῖμαξ ἐπουράνιε, δι ‘ ἧς κατέβη ὁ 
Θεός· χαῖρε, γέφυρα μετάγουσα τοὺς ἐκ 
γῆς πρὸς οὐρανόν.

Χαῖρε, τὸ τῶν Ἀγγέλων πολυθρύλητον 
θαῦμα· χαῖρε, τὸ τῶν δαιμόνων πολυ-
θρήνητον τραῦμα.

Χαῖρε, τὸ Φῶς ἀρρήτως γεννήσασα· 
χαῖρε, τὸ πῶς μηδένα διδάξασα.

Χαῖρε, σοφῶν ὑπερβαίνουσα γνῶσιν· 
χαῖρε, πιστῶν καταυγάζουσα φρένας.

Χαῖρε, Νύμφη ἀνύμφευτε.
Χαῖρε, Νύμφη ἀνύμφευτε.

Δ ύναμις τοῦ Ὑψίστου, ἐπεσκίασε τότε, 
πρὸς σύλληψιν τῇ Ἀπειρογάμῳ καὶ 

τὴν εὔκαρπον ταύτης νηδύν, ὡς ἀγρὸν ὑπέ-
δειξεν ἡδὺν ἅπασι, τοῖς θέλουσι θερίζειν σω-
τηρίαν, ἐν τῷ ψάλλειν οὕτως· Ἀλληλούϊα.

Ἀλληλούϊα.

Ε ῎χουσα θεοδόχον, ἡ Παρθένος τὴν 
μήτραν, ἀνέδραμε πρὸς τὴν Ἐλισάβετ, 

τὸ δὲ βρέφος ἐκείνης εὐθύς, ἐπιγνὸν τὸν 
ταύτης ἀσπασμόν, ἔχαιρε! καὶ ἅλμασιν ὡς 
ᾄσμασιν, ἐβόα πρὸς τὴν Θεοτόκον·
Χαῖρε, βλαστοῦ ἀμαράντου κλῆμα· 

χαῖρε, καρποῦ ἀκηράτου κτῆμα.
Χαῖρε, γεωργὸν γεωργοῦσα φιλάνθρωπον· 

χαῖρε, φυτουργὸν τῆς ζωῆς ἡμῶν φύουσα.
Χαῖρε, ἄρουρα βλαστάνουσα εὐφορίαν, 

οἰκτιρμῶν· χαῖρε, τράπεζα βαστάζουσα 
εὐθηνίαν ἱλασμῶν.

Χαῖρε, ὅτι λειμῶνα τῆς τρυφῆς ἀναθάλλεις· 
χαῖρε, ὅτι λιμένα τῶν ψυχῶν ἑτοιμάζεις.

Χαῖρε, δεκτὸν πρεσβείας θυμίαμα· 
χαῖρε, παντὸς τοῦ κόσμου ἐξίλασμα.

Χαῖρε, Θεοῦ πρὸς θνητοὺς εὐδοκία· 
χαῖρε, θνητῶν πρὸς Θεὸν παρρησία.

Χαῖρε, Νύμφη ἀνύμφευτε.
Χαῖρε, Νύμφη ἀνύμφευτε.

Ζ άλην ἔνδοθεν ἔχων, λογισμῶν ἀμφιβόλων, 
ὁ σώφρων Ἰωσὴφ ἐταράχθη, πρὸς τὴν 

ἄγαμόν σε θεωρῶν, καὶ κλεψίγαμον ὑπονοῶν 

Ἄμεμπτε, μαθὼν δέ σου τὴν σύλληψιν ἐκ 
Πνεύματος ἁγίου, ἔφη· Ἀλληλούϊα.

Ἀλληλούϊα.

ΣΤΑΣΙΣ Β΄

Η ῎κουσαν οἱ ποιμένες τῶν Ἀγγέλων 
ὑμνούντων τὴν ἔνσαρκον Χριστοῦ πα-

ρουσίαν, καὶ δραμόντες ὡς πρὸς ποιμένα, 
θεωροῦσι τοῦτον ὡς ἀμνὸν ἄμωμον, ἐν τῇ 
γαστρὶ Μαρίας Βοσκηθέντα, ἣν ὑμνοῦντες 
εἶπον·
Χαῖρε, ἀμνοῦ καὶ ποιμένος μήτηρ· 

χαῖρε, αὐλὴ λογικῶν προβάτων.
Χαῖρε, ἀοράτων ἐχθρῶν ἀμυντήριον· 

χαῖρε, Παραδείσου θυρῶν ἀνοικτήριον.
Χαῖρε, ὅτι τὰ οὐράνια συναγάλλεται τῇ γῇ· 

χαῖρε, ὅτι τὰ ἐπίγεια συγχορεύει οὐρανοῖς.
Χαῖρε, τῶν Ἀποστόλων τὸ ἀσίγητον στόμα· 

χαῖρε, τῶν ἀθλοφόρων τὸ ἀνίκητον 
θάρσος.

Χαῖρε, στερρόν τῆς πίστεως ἔρεισμα· 
χαῖρε, λαμπρόν τῆς χάριτος γνώρισμα.

Χαῖρε, δι’ ἧς ἐγυμνώθη ὁ ᾍδης· 
χαῖρε, δι’ ἧς ἐνεδύθημεν δόξαν.

Χαῖρε, Νύμφη ἀνύμφευτε.
Χαῖρε, Νύμφη ἀνύμφευτε.

Θ εοδρόμον ἀστέρα θεωρήσαντες Μάγοι, 
τῇ τούτου ἠκολούθησαν αἴγλῃ, καὶ ὡς 

λύχνον κρατοῦντες αὐτόν, δι’ αὐτοῦ ἠρεύνων 
κραταιὸν ἄνακτα, καὶ φθάσαντες τὸν ἄφθα-
στον, ἐχάρησαν Αὐτῷ βοῶντες· Ἀλληλούϊα.

Ἀλληλούϊα.

Ι ῎δον παῖδες Χαλδαίων, ἐν χερσί τῆς Παρ-
θένου, τὸν πλάσαντα χειρί τοὺς ἀνθρώ-

πους, καὶ Δεσπότην νοοῦντες αὐτόν, εἰ καὶ 
δούλου ἔλαβε μορφήν, ἔσπευσαν τοῖς δώροις 
θεραπεῦσαι καὶ βοῆσαι τῇ Εὐλογημένῃ·
Χαῖρε, ἀστέρος ἀδύτου Μήτηρ· 

χαῖρε, αὐγὴ μυστικῆς ἡμέρας.

Χαῖρε, τῆς ἀπάτης τὴν κάμινον σβέσασα· 
χαῖρε, τῆς Τριάδος τοὺς μύστας φωτίζουσα.

Χαῖρε, τύραννον ἀπάνθρωπον ἐκβαλοῦσα 
τῆς ἀρχῆς· χαῖρε, Κύριον φιλάνθρωπον 
ἐπιδείξασα Χριστόν.

Χαῖρε, ἡ τῆς βαρβάρου λυτρουμένη θρη-
σκείας· χαῖρε, ἡ τοῦ βορβόρου ῥυομένη 
τῶν ἔργων.

Χαῖρε, πυρὸς προσκύνησιν παύσασα· 
χαῖρε, φλογὸς παθῶν ἀπαλλάτουσα.

Χαῖρε, πιστῶν ὁδηγὲ σωφροσύνης· 
χαῖρε, πασῶν γενεῶν εὐφροσύνη.

Χαῖρε, Νύμφη ἀνύμφευτε.
Χαῖρε, Νύμφη ἀνύμφευτε.

Κ ήρυκες θεοφόροι γεγονόντες οἱ Μάγοι, 
ὑπέστρεψαν εἰς τὴν Βαβυλῶνα, ἐκτελέ-

σαντές σου τὸν χρησμὸν καὶ κηρύξαντές σε 
τὸν Χριστὸν ἅπασιν, ἀφέντες τὸν Ἡρῴδην 
ὡς ληρώδη, μὴ εἰδότα ψάλλειν· Ἀλληλούϊα.

Ἀλληλούϊα.

Λ άμψας ἐν τῇ Αἰγύπτῳ φωτισμὸν ἀλη-
θείας, ἐδίωξας τοῦ ψεύδους τὸ σκότος· 

τὰ γὰρ εἴδωλα ταύτης, Σωτήρ, μὴ ἐνέγκαντά 
σου τὴν ἰσχὺν πέπτωκεν, οἱ τούτων δὲ ῥυ-
σθέντες ἐβόων πρὸς τὴν Θεοτόκον·
Χαῖρε, ἀνόρθωσις τῶν ἀνθρώπων· 

χαῖρε, κατάπωσις τῶν δαιμόνων.
Χαῖρε, τῆς ἀπάτης τὴν πλάνην πατήσασα· 

χαῖρε, τῶν εἰδώλων τὸν δόλον ἐλέγξασα.
Χαῖρε, θάλασσα ποντίσασα Φαραὼ τὸν 

νοητόν· χαῖρε, πέτρα ἡ ποτίσασα τοὺς 
διψῶντας τὴν ζωήν.

Χαῖρε, πύρινε στῦλε, ὁδηγῶν τοὺς ἐν σκότει· 
χαῖρε, σκέπη τοῦ κόσμου, πλατυτέρα 
νεφέλης.

Χαῖρε, τροφή τοῦ μάννα διάδοχε· 
χαῖρε, τρυφῆς ἁγίας διάκονε.

Χαῖρε, ἡ Γῆ τῆς ἐπαγγελίας· 
χαῖρε, ἐξ ἧς ῥέει μέλι καὶ γάλα.

Χαῖρε, Νύμφη ἀνύμφευτε.
Χαῖρε, Νύμφη ἀνύμφευτε.

Μ έλλοντος Συμεῶνος τοῦ παρόντος αἰῶ-
νος μεθίστασθαι τοῦ ἀπατεῶνος, ἐπε-

δόθης ὡς βρέφος αὐτῷ, ἀλλ’ ἐγνώσθης τούτῳ 
καὶ Θεὸς τέλειος· διόπερ ἐξεπλάγη σου τήν 
ἄρρητον σοφίαν, κράζων· Ἀλληλούϊα.

Ἀλληλούϊα.

ΣΤΑΣΙΣ Γ΄

Ν έαν ἔδειξε κτίσιν, ἐμφανίσας ὁ Κτί-
στης, ὑμῖν τοῖς ὑπ’ αὐτοῦ γενομένοις ἐξ 

ἀσπόρου βλαστήσας γαστρός, καὶ φυλάξας 
ταύτην, ὥσπερ ἦν, ἄφθορον, ἵνα τὸ θαῦμα 
βλέποντες, ὑμνήσωμεν αὐτήν, βοῶντες·
Χαῖρε, τὸ ἄνθος τῆς ἀφθαρσίας· 

χαῖρε, τὸ στέφος τῆς ἐγκρατείας.
Χαῖρε, ἀναστάσεως τύπον ἐκλάμπουσα· 

χαῖρε, τῶν Ἀγγέλων τὸν βίον ἐμφαίνουσα.
Χαῖρε, δένδρον ἀγλαόκαρπον, ἐξ οὗ τρέφο-

νται πιστοί· χαῖρε, ξύλον εὐσκιόφυλλον, 
ὑφ’ οὗ σκέπονται πολλοί.

Χαῖρε, κυοφοροῦσα ὁδηγὸν πλανωμένοις· 
χαῖρε, ἀπογεννῶσα λυτρωτὴν αἰχμαλώτοις.

Χαῖρε, Κριτοῦ δικαίου δυσώπησις· 
χαῖρε, πολλῶν πταιόντων συγχώρησις.

Χαῖρε, στολή τῶν γυμνῶν παρρησίας· 
χαῖρε, στοργὴ πάντα πόθον νικῶσα.

Χαῖρε, Νύμφη ἀνύμφευτε.
Χαῖρε, Νύμφη ἀνύμφευτε.

Ξ ένον τόκον ἰδόντες, ξενωθῶμεν τοῦ κό-
σμου, τὸν νοῦν εἰς οὐρανὸν μεταθέντες· 

διὰ τοῦτο γὰρ ὁ ὑψηλὸς Θεὸς ἐπὶ γῆς ἐφάνη 
ταπεινὸς ἄνθρωπος, βουλόμενος ἑλκύσαι 
πρὸς τὸ ὕψος τοὺς Αὐτῷ βοῶντας· Ἀλλη-
λούϊα.

Ἀλληλούϊα.

Ο ῞λος ἦν ἐν τοῖς κάτω, καί τῶν ἄνω οὐ-
δόλως ἀπῆν ὁ ἀπερίγραπτος Λόγος·-

συγκατάβασις γὰρ θεϊκή, οὐ μετάβασις δὲ 
τοπικὴ γέγονε, καὶ τόκος ἐκ Παρθένου θεο-
λήπτου ἀκουούσης ταῦτα·

Χαῖρε, Θεοῦ ἀχωρήτου χώρα· 
χαῖρε, σεπτοῦ μυστηρίου θύρα.

Χαῖρε, τῶν ἀπίστων ἀμφίβολον ἄκουσμα· 
χαῖρε, τῶν πιστῶν ἀναμφίβολον καύχημα.

Χαῖρε, ὄχημα πανάγιον τοῦ ἐπί τῶν Χερου-
βείμ· χαῖρε, οἴκημα πανάριστον τοῦ ἐπί 
τῶν Σεραφείμ.

Χαῖρε, ἡ τἀναντία εἰς ταὐτὸ ἀγαγοῦσα· 
χαῖρε, ἡ παρθενίαν καὶ λοχείαν ζευγνῦσα.

Χαῖρε, δι’ ἧς ἐλύθη παράβασις· 
χαῖρε, δι’ ἧς ἠνοίχθη Παράδεισος.

Χαῖρε, ἡ κλείς τῆς Χριστοῦ βασιλείας· 
χαῖρε, ἐλπὶς ἀγαθῶν αἰωνίων.

Χαῖρε, Νύμφη ἀνύμφευτε.
Χαῖρε, Νύμφη ἀνύμφευτε.

Π ᾶσα φύσις Ἀγγέλων κατεπλάγη τὸ μέγα 
τῆς σῆς ἐνανθρωπήσεως ἔργον· τὸν 

ἀπρόσιτον γὰρ ὡς Θεόν, ἐθεώρει πᾶσι προσι-
τὸν ἄνθρωπον ἡμῖν μὲν συνδιάγοντα, ἀκούο-
ντα δὲ παρὰ πάντων οὕτως· Ἀλληλούϊα.

Ἀλληλούϊα.

Ρ ῾ήτορας πολυφθόγγους ὡς ἰχθύας ἀφώ-
νους ὁρῶμεν ἐπὶ σοί, Θεοτόκε· ἀποροῦσι 

γὰρ λέγειν τὸ πῶς καὶ Παρθένος μένεις καὶ 
τεκεῖν ἴσχυσας; ἡμεῖς δὲ τὸ Μυστήριον θαυ-
μάζοντες, πιστῶς βοῶμεν·
Χαῖρε, σοφίας Θεοῦ δοχεῖον· 

χαῖρε, προνοίας αὐτοῦ ταμεῖον.
Χαῖρε, φιλοσόφους ἀσόφους δεικνύουσα· 

χαῖρε, τεχνολόγους ἀλόγους ἐλέγχουσα.
Χαῖρε, ὅτι ἐμωράνθησαν οἱ δεινοὶ συζητηταὶ· 

χαῖρε, ὅτι ἐμαράνθησαν οἱ τῶν μύθων 
ποιηταί.

Χαῖρε, τῶν Ἀθηναίων τὰς πλοκὰς διασπῶσα· 
χαῖρε, τῶν Ἁλιέων τὰς σαγήνας πληροῦσα.

Χαῖρε, βυθοῦ ἀγνοίας ἐξέλκουσα· 
χαῖρε, πολλοὺς ἐν γνώσει φωτίζουσα.

Χαῖρε, ὁλκάς τῶν θελόντων σωθῆναι· 
χαῖρε, λιμήν τοῦ βίου πλωτήρων.

Χαῖρε, Νύμφη ἀνύμφευτε.
Χαῖρε, Νύμφη ἀνύμφευτε.

Σῶσαι θέλων τὸν κόσμον ὁ τῶν ὅλων κο-
σμήτωρ, πρὸς τοῦτον αὐτεπάγγελτος 

ἦλθε, καὶ ποιμὴν ὑπάρχων ὡς Θεός, δι’ ἡμᾶς 
ἐφάνη καθ’ ἡμᾶς ἄνθρωπος· ὁμοίῳ γὰρ τὸ 
ὅμοιον καλέσας, ὡς Θεὸς ἀκούει· Ἀλληλούϊα.

Ἀλληλούϊα.

ΣΤΑΣΙΣ Δ΄

Τ εῖχος εἶ τῶν Παρθένων, Θεοτόκε Παρ-
θένε, καὶ πάντων τῶν εἰς σὲ προστρε-

χόντων· ὁ γὰρ τοῦ οὐρανοῦ καὶ τῆς γῆς, κα-
τεσκεύασέ σε Ποιητὴς Ἄχραντε, οἰκήσας ἐν 
τῇ μήτρᾳ σου, καὶ πάντας σοι προσφωνεῖν 
διδάξας·
Χαῖρε, ἡ στήλη τῆς παρθενίας· 

χαῖρε, ἡ πύλη τῆς σωτηρίας.
Χαῖρε, ἀρχηγὲ νοητῆς ἀναπλάσεως· 

χαῖρε, χορηγὲ θεϊκῆς ἀγαθότητος.
Χαῖρε· σὺ γὰρ ἀνεγέννησας τοὺς συλληφθέ-

ντας αἰσχρῶς· χαῖρε, σὺ γὰρ ἐνουθέτησας 
τοὺς συληθέντας τὸν νοῦν.

Χαῖρε, ἡ τὸν φθορέα τῶν φρενῶν καταρ-
γοῦσα· χαῖρε, ἡ τὸν σπορέα τῆς ἁγνείας 
τεκοῦσα.

Χαῖρε, παστὰς ἀσπόρου νυμφεύσεως· 
χαῖρε, πιστοὺς Κυρίῳ ἁρμόζουσα.

Χαῖρε, καλὴ κουροτρόφε παρθένων· 
χαῖρε, ψυχῶν νυμφοστόλε ἁγίων.

Χαῖρε, Νύμφη ἀνύμφευτε.
Χαῖρε, Νύμφη ἀνύμφευτε.

Υ ῞μνος ἅπας, ἡττᾶται, συνεκτείνεσθαι 
σπεύδων, τῷ πλήθει τῶν πολλῶν οἰ-

κτιρμῶν σου· ἰσαρίθμους γὰρ τῇ ψάμμῳ 
ᾠδάς, ἂν προσφέρωμέν σοι, Βασιλεῦ ἅγιε, 
οὐδέν τελοῦμεν ἄξιον, ὧν δέδωκας ἡμῖν, τοῖς 
σοὶ βοῶσιν· Ἀλληλούϊα.

Ἀλληλούϊα.

Φωτοδόχον λαμπάδα, τοῖς ἐν σκότει φα-
νεῖσαν, ὁρῶμεν τὴν ἁγίαν Παρθένον· 

τὸ γὰρ ἄϋλον ἅπτουσα φῶς, ὁδηγεῖ πρὸς 

γνῶσιν θεϊκὴν ἅπαντας, αὐγὴ τὸν νοῦν φωτί-
ζουσα, κραυγὴ δὲ τιμωμένη ταῦτα·
Χαῖρε, ἀκτὶς νοητοῦ Ἠλίου· 

χαῖρε, βολὶς τοῦ ἀδύτου φέγγους.
Χαῖρε, ἀστραπὴ τὰς ψυχὰς καταλάμπουσα·  

χαῖρε, ὡς βροντὴ τοὺς ἐχθροὺς 
καταπλήττουσα.

Χαῖρε, ὅτι τὸν πολύφωτον ἀνατέλλεις φωτι-
σμόν· χαῖρε, ὅτι τὸν πολύρρητον, ἀναβλύ-
ζεις ποταμόν.

Χαῖρε, τῆς κολυμβήθρας ζωγραφοῦσα τὸν 
τύπον· χαῖρε, τῆς ἁμαρτίας ἀναιροῦσα τὸν 
ῥύπον.

Χαῖρε, λουτὴρ ἐκπλύνων συνείδησιν· 
χαῖρε, κρατὴρ κιρνῶν ἀγαλλίασιν.

Χαῖρε, ὀσμὴ τῆς Χριστοῦ εὐωδίας· 
χαῖρε, ζωὴ μυστικῆς εὐωχίας.

Χαῖρε, Νύμφη ἀνύμφευτε.
Χαῖρε, Νύμφη ἀνύμφευτε.

Χ άριν δοῦναι θελήσας, ὀφλημάτων ἀρ-
χαίων, ὁ πάντων χρεωλύτης ἀνθρώπων, 

ἐπεδήμησε δι’ ἑαυτοῦ, πρὸς τοὺς ἀποδήμους 
τῆς αὐτοῦ χάριτος, καὶ σχίσας τὸ χειρόγρα-
φον, ἀκούει παρὰ πάντων οὕτως· Ἀλληλούϊα.

Ἀλληλούϊα.

Ψ άλλοντές σου τὸν τόκον, ἀνυμνοῦμέν 
σε πάντες, ὡς ἔμψυχον ναόν, Θεοτόκε· 

ἐν τῇ σῇ γὰρ οἰκήσας γαστρί, ὁ συνέχων πά-
ντα τῇ χειρὶ Κύριος, ἡγίασεν, ἐδόξασεν, ἐδί-
δαξε βοᾶν σοι πάντας·
Χαῖρε, σκηνὴ τοῦ Θεοῦ καὶ Λόγου· 

χαῖρε, Ἁγία Ἁγίων μείζων.
Χαῖρε, κιβωτὲ χρυσωθεῖσα τῷ Πνεύματι· 

χαῖρε, θησαυρὲ τῆς ζωῆς ἀδαπάνητε.
Χαῖρε, τίμιον διάδημα, βασιλέων εὐσεβῶν· 

χαῖρε, καύχημα σεβάσμιον, Ἱερέων 
εὐλαβῶν,

Χαῖρε τῆς Ἐκκλησίας ὁ ἀσάλευτος πύργος· 
χαῖρε, τῆς βασιλείας τὸ ἀπόρθητον τεῖχος.

Χαῖρε, δι’ ἧς ἐγείρονται τρόπαια· 
χαῖρε, δι’ ἧς ἐχθροὶ καταπίπτουσι.

Χαῖρε, χρωτὸς τοῦ ἐμοῦ θεραπεία· 
χαῖρε, ψυχῆς τῆς ἐμῆς σωτηρία.

Χαῖρε, Νύμφη ἀνύμφευτε.
Χαῖρε, Νύμφη ἀνύμφευτε.

Ω ῏ πανύμνητε Μῆτερ, ἡ τεκοῦσα τὸν 
πάντων Ἁγίων ἁγιώτατον Λόγον (γ΄), 

δεξαμένη τὴν νῦν προσφοράν, ἀπὸ πάσης 
ῥῦσαι συμφορὰς ἅπαντας, καὶ τῆς μελλού-
σης λύτρωσαι κολάσεως τοὺς σοὶ βοῶντας· 
Ἀλληλούϊα.

Ἀλληλούϊα.

Α ῎γγελος πρωτοστάτης, οὐρανόθεν ἐπέμ-
φθη, εἰπεῖν τῇ Θεοτόκῳ τὸ Χαῖρε καὶ 

σὺν τῇ ἀσωμάτῳ φωνῇ, σωματούμενόν σε θε-
ωρῶν Κύριε, ἐξίστατο καὶ ἵστατο, κραυγάζων 
πρὸς αὐτὴν τοιαῦτα·
Χαῖρε, δι’ ἧς ἡ χαρὰ ἐκλάμψει· 

χαῖρε, δι’ ἧς ἡ ἀρὰ ἐκλείψει.
Χαῖρε, τοῦ πεσόντος, Ἀδὰμ ἡ ἀνάκλησις· 

χαῖρε, τῶν δακρύων τῆς Εὔας ἡ λύτρωσις.

Χαῖρε, ὕψος δυσανάβατον ἀνθρωπίνοις 
λογισμοῖς· χαῖρε, βάθος δυσθεώρητον καὶ 
Ἀγγέλων ὀφθαλμοῖς.

Χαῖρε, ὅτι ὑπάρχεις Βασιλέως καθέδρα· 
χαῖρε, ὅτι βαστάζεις τὸν βαστάζοντα 
πάντα.

Χαῖρε, ἀστὴρ ἐμφαίνων τὸν Ἥλιον· 
χαῖρε, γαστὴρ ἐνθέου σαρκώσεως.

Χαῖρε, δι’ ἧς νεουργεῖται ἡ κτίσις· 
χαῖρε, δι’ ἧς βρεφουργεῖται Κτίστης.

Χαῖρε, Νύμφη ἀνύμφευτε.
Χαῖρε, Νύμφη ἀνύμφευτε.

Εὐθύς ψάλλεται τὸ κοντάκιον. 
Ἦχος πλ. δ΄. Αὐτόμελον

Τ ῇ ὑπερμάχῳ στρατηγῷ τὰ νικητήρια, ὡς 
λυτρωθεῖσα τῶν δεινῶν, εὐχαριστήρια, 

ἀναγράφω σοι ἡ Πόλις σου, Θεοτόκε· ἀλλ’ 
ὡς ἔχουσα τὸ κράτος ἀπροσμάχητον, ἐκ πα-
ντοίων με κινδύνων ἐλευθέρωσον ἵνα κράζω 
σοι· Χαῖρε, Νύμφη ἀνύμφευτε.

Καὶ εὐθὺς 
ὁ Ἀναγνώστης

Ἅγιος ὁ Θεός, Ἅγιος Ἰσχυρός, Ἅγιος Ἀθάνα-
τος, ἐλέησον ἡμᾶς (ἐκ γ΄)

Δόξα... Καὶ νῦν...

Π αναγία Τριάς, ἐλέησον ἡμᾶς. Κύριε, ἱλά-
σθητι ταῖς ἁμαρτίαις ἡμῶν, Δέσποτα, 

συγ χώ ρησον τὰς ἀνομίας ἡμῖν. Ἅγιε, ἐπίσκε-
ψαι καὶ ἴασαι τὰς ἀσθε νείας ἡμῶν, ἕνεκεν τοῦ 
ὀνόματός σου.

Κύριε, ἐλέησον. (ἐκ γ΄)
Δόξα... Καὶ νῦν...

Π άτερ ἡμῶν ὁ ἐν τοῖς οὐρανοῖς, ἁγια-
σθήτω τὸ ὄνομά σου, ἐλθέτω ἡ βασι-

λεία σου, γενη θήτω τὸ θέλημά σου, ὡς ἐν 
οὐρανῷ, καὶ ἐπὶ τῆς γῆς. Τὸν ἄρτον ἡμῶν 
τὸν ἐπιούσιον δὸς ἡμῖν σήμε ρον, καὶ ἄφες 
ἡμῖν τὰ ὀφειλήματα ἡμῶν, ὡς καὶ ἡμεῖς ἀφίε-
μεν τοῖς ὀφειλέταις ἡμῶν, καὶ μὴ εἰσε νέγκῃς 
ἡμᾶς εἰς πειρασμόν, ἀλλὰ ῥῦσαι ἡμᾶς ἀπὸ 
τοῦ πονηροῦ.

Ἱερεὺς Ὅτι σοῦ ἐστιν ἡ βασιλεία καὶ ἡ δύνα-
μις καὶ ἡ δόξα τοῦ Πατρός καὶ τοῦ Υἱοῦ καὶ 
τοῦ Ἁγίου Πνεύματος, νῦν, καὶ ἀεὶ, καὶ εἰς 
τοῦς αἰῶ  νας τῶν αἰώνων. 

Ἀμήν.
Εἶτα τὸ κοντάκιον, χύμα· 

Τῇ Παρασκευῇ τῆς α΄ ἑβδομάδος. 
Κοντάκιον τοῦ ἁγίου Θεοδώρου. Ἦχος 

πλ.δ΄.

Π ίστιν Χριστοῦ ὡσεὶ θώρακα, ἔνδον λα-
βὼν ἐν καρδίᾳ σου, τὰς ἐναντίας δυ-

νάμεις κατε πάτησας, Πολύαθλε, καὶ στέφει 
οὐρανίῳ, ἐστέ φθης αἰωνίως, ὡς ἀήττητος.
Τῇ Παρασκευῇ τῆς β΄, γ΄ καὶ δ΄ ἑβδομάδος. 

Ἦχος πλ.δ΄.

Ω ῾ς ἀπαρχὰς τῆς φύσεως, τῷ φυτουργῷ 
τῆς κτίσεως, ἡ οἰκουμένη προσφέρει 

σοι Κύριε, τοὺς θεοφόρους Μάρτυρας, ταῖς 
αὐτῶν ἱκεσίαις, ἐν εἰρήνῃ βαθείᾳ, τὴν Ἐκ-
κλησίαν σου, διὰ τῆς Θεοτόκου συντήρησον, 
πολυέλεε.

Τῇ Παρασκευῇ τῆς ε΄ ἑβδομάδος. 
Ἦχος πλ. δ΄ Αὐτόμελον

Τ ῇ ὑπερμάχῳ στρατηγῷ τὰ νικητήρια, ὡς 
λυτρωθεῖσα τῶν δεινῶν, εὐχαριστήρια, 

ἀναγράφω σοι ἡ Πόλις σου, Θεοτόκε· ἀλλ’ 
ὡς ἔχουσα τὸ κράτος ἀπροσμάχητον, ἐκ πα-
ντοίων με κινδύνων ἐλευθέρωσον ἵνα κράζω 
σοι· Χαῖρε, Νύμφη ἀνύμφευτε.

Εἶτα τό, Κύριε, ἐλέησον (μ΄)
Ὁ ἐν παντὶ καιρῷ καὶ πάσῃ ὥρᾳ ἐν οὐρανῷ 

καὶ ἐπὶ γῆς προσκυνούμενος καὶ δοξαζόμενος 
Χριστὸς ὁ Θεός, ὁ μακρόθυμος, ὁ πολυέλε-
ος, ὁ πολυεύσπλαγχνος, ὁ τοὺς δικαίους 
ἀγαπῶν καί τοὺς ἁμαρτωλοὺς ἐλεῶν, ὁ πά-
ντας καλῶν πρὸς σωτηρίαν διά τῆς ἐπαγ-
γελίας τῶν μελλόντων ἀγαθῶν, αὐτός, Κύριε, 
πρόσδεξαι καὶ ἡμῶν ἐν τῇ ὥρᾳ ταύτῃ τὰς 
ἐντεύξεις καὶ ἴθυνον τὴν ζωὴν ἡμῶν πρὸς τὰς 
ἐντολάς σου. Τὰς ψυχὰς ἡμῶν ἁγίασον, τὰ 
σώματα ἅγνισον, τοὺς λογισμοὺς διόρθωσον, 
τὰς ἐννοίας κάθαρον καὶ ῥῦσαι ἡμᾶς ἀπὸ 

πάσης θλίψεως, κακῶν καὶ ὀδύνης. Τείχισον 
ἡμᾶς ἁγίοις σου Ἀγγέλοις, ἵνα τῇ παρεμβολῇ 
αὐτῶν φρουρούμενοι καὶ ὁδηγούμενοι κατα-
ντή σωμεν εἰς τὴν ἑνότητα τῆς πίστεως καὶ 
εἰς τὴν ἐπίγνωσιν τῆς ἀπρο σίτου σου δόξης, 
ὅτι εὐλογη τὸς εἶ εἰς τοὺς αἰῶνας τῶν αἰώνων. 
Ἀμήν.

Κύριε ἐλέησον (γ΄)

Δόξα... Καὶ νῦν...
Τὴν Τιμιωτέραν τῶν Χερουβείμ, καὶ ἐνδοξο-
τέραν ἀσυγκρίτως τῶν Σεραφείμ, τὴν ἀδια-
φθόρως Θεὸν Λόγον τεκοῦσαν, τὴν ὄντως 
Θεοτόκον, σὲ μεγα λύνομεν.

Ἐν ὀνόματι Κυρίου, εὐλόγησον Πατερ.
Ἱερεὺς Ὁ Θεὸς οἰκτειρήσαι ἡμᾶς, καὶ εὐλο-
γήσαι ἡμᾶς, ἐπιφάναι τὸ πρόσωπον αὐτοῦ 
ἐφ’ ἡμᾶς, καὶ ἐλεήσαι ἡμᾶς.

ὁ Ἀναγνώστης Ἀμήν.
Κύριε, ἐλέησον (ιβ΄) 

Εἶτα τὰς ἑπομένας Εὐχάς.

ΕΥΧΗ ΕΙΣ ΤΗΝ  
ΥΠΕΡΑΓΙΑΝ ΘΕΟΤΟΚΟΝ

(Παύλου μοναχοῦ, Μονῆς τῆς Εὐεργέτιδος)

Α ῎σπιλε, ἀμόλυντε, ἄφθορε, ἄχραντε, 
ἁγνὴ Παρ  θέ νε, Θεόνυμφε Δέσποινα, ἡ 

Θεὸν Λό γον τοῖς ἀν θρώ ποις τῇ παραδόξῳ 
σου κυήσει ἑνώ σασα καὶ τὴν ἀπωσθεῖσαν φύ-
σιν τοῦ γένους ἡμῶν τοῖς οὐρα νίοις συνάψα-
σα· ἡ τῶν ἀπηλπισμένων μόνη ἐλπὶς καί τῶν 
πολεμουμένων βοήθεια, ἡ ἑτοίμη ἀντί ληψις 
τῶν εἰς σὲ προστρεχόντων, καὶ πάντων τῶν 
Χρι στιανῶν τὸ καταφύγιον· μὴ βδελύξῃ με 
τὸν ἁμαρ τωλόν, τὸν ἐναγῆ, τὸν αἰσχροῖς λογι-
σμοῖς καὶ λόγοις καὶ πράξεσιν ὅλον ἐμαυτὸν 
ἀχρειώσαντα, καί τῇ τῶν ἡδονῶν τοῦ βίου, 
ῥαθυμίᾳ γνώμης, δοῦλον γενό μενον. Ἀλλ’ 
ὡς τοῦ φιλανθρώπου Θεοῦ Μήτηρ, φιλαν-
θρώπως σπλαγχνίθητι ἐπ’ ἐμοὶ τῷ ἁμαρτωλῷ 
καὶ ἀσώτῳ, καὶ δέξαι μου τὴν ἐκ ῥυπαρῶν 
χειλέων προσφερομένην σοι δέησιν, καὶ τὸν 
σὸν Υἱόν, καὶ ἡμῶν Δεσπότην καὶ Κύριον, τῇ 

μη τρικῇ σου παρ ρησίᾳ χρωμένη δυσώπησον, 
ἵνα ἀνοίξῃ κἀμοὶ τὰ φιλάνθρωπα σπλάγχνα 
τῆς αὐτοῦ ἀγαθότητος καί, παριδών μου τὰ 
ἀνα ρίθμητα πταίσματα, ἐπιστρέψῃ με πρὸς 
μετά νοιαν καί τῶν αὐτοῦ ἐντολῶν ἐργά την 
δόκιμον ἀναδείξῃ με. Καὶ πάρεσό μοι ἀεὶ 
ὡς ἐλεήμων καὶ συμπαθὴς καὶ φιλάγαθος, 
ἐν μὲν τῷ παρόντι βίῳ θερμὴ προστάτις καὶ 
βοηθός, τάς τῶν ἐναντίων ἐφόδους ἀποτειχί-
ζουσα καὶ πρὸς σωτη ρίαν κα θο δηγοῦσα με· 
καὶ ἐν τῷ καιρῷ τῆς ἐξόδου μου τὴν ἀθλίαν 
μου ψυχὴν περιέπουσα καὶ τὰς σκο τεινὰς 
ὄψεις τῶν πονηρῶν δαιμόνων πόρρω αὐτῆς 
ἀπελαύνουσα. Ἐν δὲ τῇ φοβερᾷ ἡμέρᾳ τῆς 
κρίσεως, τῆς αἰωνίου με ῥυομένη κολάσεως, 
καί τῆς ἀπορρήτου δόξης τοῦ σοῦ Υἱοῦ καὶ 
Θεοῦ ἡμῶν κληρονόμον με ἀποδεικνύουσα. 
Ἧς καὶ τύχοιμι, Δέσποινα μου, ὑπεραγία Θε-
οτόκε, διά τῆς σῆς μεσιτείας καὶ ἀντιλήψε-
ως, χάριτι καὶ φιλανθρωπίᾳ τοῦ μονογενοῦς 
ΣουΥἱοῦ, τοῦ Κυρίου καὶ Θεοῦ καὶ Σωτῆρος 
ἡμῶν Ἰησοῦ Χριστοῦ. ᾯ πρέπει πᾶσα δόξα, 

τιμὴ καὶ προ σκύ νησις, σὺν τῷ ἀνάρχῳ αὐτοῦ 
Πατρὶ καὶ τῷ παναγίῳ καὶ ἀγαθῷ καὶ ζωο-
ποιῷ αὐτοῦ Πνεύ ματι, νῦν καὶ ἀεὶ καὶ εἰς 
τοὺς αἰῶνας τῶν αἰώνων. Ἀμήν.

ΕΥΧΗ ΕΙΣ ΤΟΝ ΚΥΡΙΟΝ ΗΜΩΝ  
ΙΗΣΟΥΝ ΧΡΙΣΤΟΝ

(Ἀντιόχου Μοναχοῦ τοῦ Πανδέκτου)

Κ αὶ δὸς ἡμῖν, Δέσποτα, πρὸς ὕπνον 
ἀπιοῦσιν, ἀνάπαυσιν σώματος καὶ ψυ-

χῆς, καὶ διαφύ λαξον ἡμᾶς ἀπό τοῦ ζοφεροῦ 
ὕπνου τῆς ἁμαρτίας καὶ ἀπὸ πάσης σκοτει-
νῆς καὶ νυκτερινῆς ἡδυ πα  θείας. Παῦσον τὰς 
ὁρμὰς τῶν παθῶν, σβέ σον τὰ πεπυρωμένα 
βέλη τοῦ πονηροῦ τὰ καθ’ ἡμῶν δολίως κι-
νούμενα. Τὰς τῆς σαρκὸς ἡμῶν ἐπαναστά-
σεις κατάστειλον καὶ πᾶν γεῶ δες καὶ ὑλικὸν 
ἡμῶν φρόνημα κοίμισον. Καὶ δώρη σαι ἡμῖν, 
ὁ Θεός, γρήγορον νοῦν, σώ φρονα λογι σμόν, 
καρδίαν νήφουσαν, ὕπνον ἐλα φρόν καὶ πά-
σης σατανικῆς φαντασίας ἀπηλ λαγμένον. 
Διανά στη σον δὲ ἡμᾶς ἐν τῷ καιρῷ τῆς προ-
σευχῆς ἐστηριγ μένους ἐν ταῖς ἐντο λαῖς σου 

καὶ τὴν μνήμην τῶν σῶν κριμάτων ἐν ἑαυτοῖς 
ἀπαράθραυστον ἔχο ντας. Παννύχιον ἡμῖν 
τὴν σὴν δοξολογίαν χάρισαι εἰς τὸ ὑμνεῖν καὶ 
εὐλογεῖν καὶ δοξάζειν τὸ πάντιμον καὶ μεγα-
λοπρεπὲς ὄνομα σου, τοῦ Πατρὸς καί τοῦ 
Υἱοῦ καί τοῦ ἁγίου Πνεύματος, νῦν καὶ ἀεὶ 
καὶ εἰς τοὺς αἰῶνας τῶν αἰώνων. Ἀμήν.

Υ ῾περένδοξε, ἀειπάρθενε, εὐλογημένη 
Θεο τό κε, προσάγαγε τὴν ἡμετέραν 

προσευχὴν τῷ Υἱῷ σου καὶ Θεῷ ἡμῶν, καὶ 
αἴτησαι ἵνα σώσῃ διὰ σοῦ τὰς ψυχὰς ἡμῶν.

Η ῾ ἐλπίς μου ὁ Πατήρ, καταφυγή μου ὁ 
Υἱός, σκέπη μου τὸ Πνεῦμα τὸ ἅγιον, 

Τριὰς ἁγία, δόξα σοι.

Τ ὴν πᾶσαν ἐλπίδα μου εἰς σὲ ἀνατίθημι, 
Μή τηρ τοῦ Θεοῦ, φύλαξόν με ὑπὸ τὴν 

σκέπην σου.

Κατὰ τὴν α΄ ἑβδομάδα τῶν Νηστειῶν ὁ Ἱερεὺς 
ἀναγινώ σκει, ἀπὸ τῆς Ὡραίας Πύλης, τὸ τῆς ἡμέρας 
Εὐαγγέλιον τῆς Παννυχίδος.
ὁ Ἱερεὺς Καὶ ὑπέρ τοῦ καταξιωθῆναι ἡμᾶς 

τῆς ἀκροάσεως τοῦ ἁγίου Εὐαγγελίου, Κύριον 
τὸν Θεὸν ἡμῶν ἱκετεύσωμεν.
ὁ Χορὸς Κύριε, ἐλέησον (γ΄).
ὁ Διάκονος Σοφία. Ὀρθοί, ἀκούσωμεν τοῦ 
ἁγίου Εὐαγγελίου.
ὁ Ἱερεὺς Εἰρήνη πᾶσι. 
ὁ Χορὸς Καὶ τῷ Πνεύματί σου.
ὁ Ἱερεὺς Ἐκ τοῦ κατὰ Ἰωάννην ἁγίου Εὐαγ-
γελίου τὸ ἀνάγνωσμα·
ὁ Διάκονος Πρόσχωμεν.
ὁ Χορὸς Δόξα σοι, Κύριε, δόξα σοι. 

Ε ἶπεν ὁ Κύριος τοῖς ἑαὐτοῦ Μαθηταῖς· 
Ἐγώ εἰμι ἡ ἄμπελος ἡ ἀληθινή, καὶ ὁ 

πατήρ μου ὁ γεωργός ἐστι. πᾶν κλῆμα ἐν 
ἐμοὶ μὴ φέρον καρπόν, αἴρει αὐτό, καὶ πᾶν 
τὸ καρπὸν φέρον, καθαίρει αὐτὸ, ἵνα πλείο-
να καρπὸν φέρῃ. ἤδη ὑμεῖς καθαροί ἐστε διὰ 
τὸν λόγον ὃν λελάληκα ὑμῖν. μείνατε ἐν ἐμοί, 
κἀγὼ ἐν ὑμῖν. καθὼς τὸ κλῆμα οὐ δύναται 
καρπὸν φέρειν ἀφ’ ἑαυτοῦ, ἐὰν μὴ μένῃ ἐν 
τῇ ἀμπέλῳ, οὕτως οὐδὲ ὑμεῖς, ἐὰν μὴ ἐν ἐμοὶ 

μένητε. ἐγώ εἰμι ἡ ἄμπελος, ὑμεῖς τὰ κλήμα-
τα. ὁ μένων ἐν ἐμοὶ κἀγὼ ἐν αὐτῷ, οὗτος 
φέρει καρπὸν πολύν, ὅτι χωρὶς ἐμοῦ οὐ δύ-
νασθε ποιεῖν οὐδέν. ἐὰν μή τις μένῃ ἐν ἐμοί, 
ἐβλήθη ἔξω ὡς τὸ κλῆμα καὶ ἐξηράνθη, καὶ 
συνάγουσιν αὐτὰ καὶ εἰς τὸ πῦρ βάλλουσι, 
καὶ καίεται. ἐὰν μείνητε ἐν ἐμοὶ καὶ τὰ ῥήμα-
τά μου ἐν ὑμῖν μείνῃ, ὃ ἐὰν θέλητε αἰτήσα-
σθε, καὶ γενήσεται. ὑμῖν. 
ὁ Χορὸς Δόξα σοι, Κύριε, δόξα σοι.

Εἶτα ὁ Ἱερεὺς ποιεῖ τήν Ἀπόλυσιν, λέγων
Δόξα σοι, ὁ Θεός ἡμῶν, δόξα σοι.  
Χριστός ὁ ἀληθινός Θεός ἡμῶν...

εἶτα
Εὐξώμεθα ὑπὲρ εἰρήνης τοῦ κόσμου.
Ὑπερ τῶν εὐσεβῶν καὶ ὀρθοδόξων Χρι-

στιανῶν.
Ὑπὲρ τοῦ Ἀρχιεπισκόπου ἡμῶν (δεῖνος) καὶ 

πάσης τῆς ἐν Χριστῷ ἡμῶν ἀδελφότητος.
Ὑπὲρ τοῦ εὐσεβοῦς ἡμῶν ἔθνους.

Ὑπὲρ εὐοδώσεως καὶ ἐνισχύσεως τοῦ φιλο-
χρίστου στρατοῦ.

Ὑπερ τῶν ἀπολειφθέντων πατέρων, καὶ 
ἀδελ φῶν ἡμῶν.

Ὑπερ τῶν διακονούντων καὶ διακονησάντων 
ἡμῖν.

Ὑπὲρ τῶν μισούντων καὶ ἀγαπώντων ἡμᾶς.
Ὑπερ τῶν ἐντειλαμένων ἡμῖν τοῖς ἀναξίοις 

εὔχε σθαι ὑπὲρ αὐτῶν.
Ὑπὲρ ἀναρρύσεως τῶν αἰχμαλώτων.
Ὑπερ τῶν ἐν θαλάσσῃ καλῶς πλεόντων.
Ὑπὲρ τῶν ἐν ἀσθενείαις κατακειμένων.
Εὐξώμεθα καὶ ὑπὲρ εὐφορίας τῶν καρπῶν 

τῆς γῆς.
Καὶ ὑπὲρ πάντων τῶν προαναπαυσαμένων 

πατέ ρων καὶ ἀδελφῶν ἡμῶν, τῶν ἐνθάδε 
εὐσε βῶς κειμένων, καὶ ἁπανταχοῦ Ὀρθο-
δόξων.

Εἴπωμεν καὶ ὑπὲρ ἑαυτῶν, τὸ Κύριε, ἐλέη-
σον, Κύ ριε, ἐλέησον, Κύριε, ἐλέησον.

ὁ Χορὸς τὸ τροπάριον· 

Ἦχος γ΄.

Τ ὴν ὡραιότητα τῆς Παρθενίας σου, καὶ 
τὸ ὑπέρλαμπρον τὸ τῆς ἁγνείας σου, 

ὁ Γαβριὴλ καταπλαγείς, ἐβόα σοι Θεοτόκε· 
Ποῖόν σοι ἐγκώμιον, προσαγάγω ἐπάξιον, τὶ 
δὲ ὀνομάσω σε; ἀπορῶ καὶ ἐξίσταμαι. Διὸ ὡς 
προσετάγην βοῶ σοι· Χαῖρε, ἡ Κεχαριτωμένη.

ὁ Ἱερεὺς
Δι’ εὐχῶν τῶν Ἁγίων Πατέρων ἡμῶν, Κύριε 
Ἰησοῦ Χριστέ, ὁ Θεὸς ἡμῶν, ἐλέησον ἡμᾶς.

ὁ Ἀναγνώστης Ἀμήν.

